
Meeqqanut tapiissutinut tunngasutut § 37 naapertorlugu apeqqutit nr. 184-imiittunut akissutit 

Asasara Emanuel NOko. 

Apeqqutigisannut qujanaq. Apeqqutit ataasiakkaarlugit uteqqinneqarput, malitsigalugit akissutit. 

1. Kalaallit Nunaanni meeqqat 18-t inorlugit ukiullit qanoq amerlatigippat? 

2020-mi Kalaallit Nunaanni Naatsorsueqqissaartarfik malillugu meeqqat 18-iliisimanngitsut 13.777 -iusut 
naatsorsugaapput. 

2. Ukiumut meeqqanut tapiissutit qanoq annertutigisut akiliutigineqartarpat? 

2020-mi koruunit 41.920,000-it akiliutigineqarput. 

a) Meeqqat qanoq amerlatigisut tapiissutinik pissarsisarpat? 

2020-mi meeqqanut 3.864-inut akiliisoqarpoq. 

3. Angajoqqaat isertitaat meeqqallu sumi najugaqarnera apeqqutaatinnagu, Kalaallit Nunaanni 
meeqqat tamarmik meeqqanut tapiissutit annerpaartaannik pissarsisalissappata, tamanna qanoq 
akeqassava? 

2020-mi ukiukkaanut ukiumoortumik meeqqanut tapiissutit 8.655 kr.-upput - meeqqat 18-iliisimanngitsut 
13,777 -iusimapput. Meeqqat 18-iliisimanngitsut tamarmik tamakkiisutut meeqqanut tapiissutinik 

pissarsisussaasimassappata 2020-mi aningaasartuut tassaasimassaaq 119.239.935 kr. 2020-mi akiliutaasut 
tassaapput 41.920.000 kr., taamaalillutik meeqqat 18-iliisimanngitsut tamarmik tamakkiisutut meeqqanut 

tapiissutinik pissarsinerisigut ilassutitut aningaasartuutigisaq tassaasimassagaluarpoq 77.319.000 kr. 

